
中州稿 �

李于田詩集

田居稿

 � 西征稿

園居四首

偶然值炊止，非關薄宦情。

林泉無長物，丘壑有餘清。

雲澹郊原色，風和鳥鵲聲。

向來笑沮溺，今日耦而耕。

茅屋傍河濱，田家無四鄰。

琴書多俗累，水石近清真。

草長疑無地，竹鳴似有人。

夜深忽放寉，彼我出風塵。

自抱文園病，寧囙行路難。

X-GORB Books | zh.wikisource.org | CC BY-SA 4.0 1 / 27



李于田詩集/田居稿

山川憐賜沐，魚島問加餐。

掃石開花徑，誅茅構藥欄。

尚嫌經濟少，日報竹平安。

早年曾學醫，中嵗己投簪。

自少封矦骨，空餘報國心。

詩筒聊永日，藥褁乏知音。

持此堪終老，從教素��侵。

（缺標題）

露冷梧桐一葉知，涼宵對酒坐論詩。

何人寂寞躭玄草？有客風流擅白眉。

霜月參差鴻鴈動，秋雲搖曳薛蘿垂。

滄州只在青門外，卻悔當年觧印遲。

送崔侍御還臺

關河秋盡？爭飛，泫宿流光指太微。

鴈後征軺辭白社，春來合殿引朱衣。

花驄行步人應避，霜簡回天願不違。

賢力太平公等在，狂夫已分老漁磯。

寄題嘉樹園是東海匡公棲隱處（四首）

其一

名園幽勝遠人寰，灌木千尋不可攀。

盡道賔朋傾北海，由來雲月滿東山。

尋仙命酒邀黃寉，招隱開籠放白鷴。

何日向平婚嫁了，相從樹底弄潺湲。

其二

靜者風流自不羣，後來名岳住匡君。

開池半借滄溟水，架竹全留方丈雲。

春草閒門人自遠，秋蘭襟佩客相聞。

致身福地知蕭爽，真訣何由得共分。

其三

京洛風塵十丈橫，人間何物勝歸耕。

陶公生事惟三徑，謝監襟期在四明。

林外鸎花逐日換，水邊�鷺傍人行。

新來尚苦逢迎倦，時有安期下赤城。

其四

精廬東望海天�，共指梁鴻入會稽。

試問白衣調野鶴，何如青瑣聽朝雞。

一泓月印秋垂釣，萬嶺烟橫曉杖藜。

却恐非熊終入夢，齊封原自啔磻溪。

承李東昌寄詩並賀生兒荅寄二首

其一

新秋捧檄出明卷，才子英聲自洛陽。

視草中朝人似玉，專城東郡地為棠。

賦成已見高鸚鵝，政就猶堪下鳳凰。

老我林泉空浪跡，裁詩深愧報瓊章。

其二

形容落穆髩刁騷，偶喜添丁破鬱陶。

里父乍驚珠自蚌，故人謬擬鳳為毛。

青門瓜瓞聊傳業，白杜藍輿可代勞。

他日旌旄過峴上，將囙難黍見兒曹。

大中丞夢池李公轉南少司馬便道過里枉顧敝廬賦送二首

其一

霜旌捲霧曉氤氳，清角聲中列戟分。

並海掃清氛祲氣，臨江佐領鸛鵝軍。

卿曹送挹鍾陵月，錦里先瞻夢澤雲。

岐路一杯須盡醉，折梅何日復相聞。

其二

當年請劔萬人看，直道今無行路難。

苑外江聲閑對酒，城頭山色醉憑欄。

揮毫已就三都賦，杖鉞還登上將壇。

會見白麻催入相，浣花應許再盤桓。

承宋山人見枉隹什走茟奉和一以奉贈一以觧嘲云爾

其一

雄談俠氣與天高，到處英風屈俊髦。

春日花開仙觀裏，閑雲孤鶴對揮毫。

其二

環堵蕭然一病身，林間魚鳥自相親。

憑君莫話青雲事，易遣潘郎白髮新。

題扇

簪花非是老來狂，為愛東籬晚節香。

不見白衣人送酒，空將詩卷對吟牀。

一派清溪十里山，白雲綠樹對潺湲。

櫂歌聲裏天如水，自向滄浪玄不還。

竹杖芒鞋處處春，深山遠寺淨無塵。

落花無意隨流水，誰遣漁郎來問津？

綠水青山深復深，長林風急晝陰陰。

携琴自向蘇門嘯，煙霧茫茫不可尋。

題畫

踈林茅屋靜無塵，一卷丹經手自親。

白酒初熟秋欲老，隔溪忽有送魚人。

遠水深林自隔凡，數椽茅屋倚巉巗。

道人不與塵埃接，誰向中流颺布帆？

萬頃茫茫蘆荻秋，幽人鼓櫂向中流。

急水灘頭誰問渡，閒身懶作濟川舟。

百里同雲四望寒，蓬門何處臥袁安？

醉來狂殺清溪客，自起？氷把釣竿。

園居四首

春明一以別，揮手向雲山。

避世風塵外，移家丘壑間。

半生從落落，十畝自閑閑。

此意陶潛觧，歸來蚤閑關。

徼外干戈滿，先生已掛冠。

無才宜謝事，有病合休官。

緩步花三徑，開尊竹萬竿。

君看垂暮色，未倦鳥知還。

徑�門臨水，臺高柳向城。

野夫無灑掃，穉子觧逢迎。

殘夢拋書續，薄田賣劔耕。

自然入市嬾，不是為逃名。

檜柏陰陰簇，軒窓面面開。

開琴人暫出，問字客頻來。

俗妬煙霞疾，天全樗櫟村。

還丹應有日，雲鶴向蓬萊。

承震華宗侯見示枉顧河上阻風之作荅贈次韻二首

其一

別有窮途恨，非關阮藉狂。

廻風吹客袂，急浪阻輕裝。

悵望三秋逈，相思一水長。

所忻雙鯉至，五字薄文房。

其二

美人何處所？河上有楊舲。

天濶星難聚，風狂駕蹔停。

以余玄草白，念爾閣藜青。

定有論文曰，長吟坐敬亭。

聽宋山人彈琴

山人彈素琴，泠然清我心。

坐久不能玄，為憐太古音。

初聞落指天風響，流雲孤鶴閒來徃。

須臾移調入清商，幽閨少女怨流黃。

俄驚風雨至，婉轉別成趣。

萬點梅花落敬亭，飛入深潭流復住。

憶我西遊黃蒼山，高差絕巘相追攀。

玉龍千尺珍珠碎，此時如對山人顏。

既上蘇門眺，夜共孫登嘯。

半嶺忽聞鸞凰音，恍然似得琴中�。

山人於世無所求，草衣木食傲王矦。

焚香日對枯桐坐，落葉滿門天地秋。

伯牙己玄鍾期死，近世繁音多下里。

總然操瑟向齊門，誰識高山與流水。

山人別我復何之，絕謂于今更有誰？

携琴且入封隆玄，鶴舞龍吟會有時。

七夕

雲物氣蕭森，寒生烟樹林。

星河入夜色，牛女隔年心。

共愛秋宵永，還愁曉露侵。

何須天上住，離思日沉沉。

除夕用載韻

冉冉年華暮，沾沾兒女親。

乾坤無盡日，天地有閒人。

幸少思鄉泪，還憐抱病身。

高堂忻並健，候曉慶長春。

中秋夜招飲趙、宗、楊、馬諸君子，得秋字

露冷霜寒景多幽，野人情況在中秋。

風廻砧杵當窗急，天近星阿入檻流。

蘆荻花開人對酒，梧桐月上客登樓。

庾公不淺今宵興，莫指關山賦遠遊。

初度

半生飄泊帝京塵，羸得霜華兩髩新。

尊酒幸逢初度日，笑談同是一家人。

清歌巧遂三更漏，明月高懸萬井春。

錦里風光誰得似，主恩偏許到閒身。

寒食東郊

花香林影媚晴天，獨步東皐意澹然。

眼底烟霞三萬頃，何須更問介推田。

贈歌者

當年曾聽繞梁聲，楊柳春風五夜生。

一別天涯成老大，何戡重對不勝情。

贈掾

三年趨府得人和，短薄髯叅未足多。

一起枋榆即萬里，功名應擬漢簫河。

長歌送羅伯苻

不願生封萬戶侯，不願騎鶴上揚州。

但願得錢即沽酒，花時日共羅生游。

羅生少年遊俠客，一擲千金渾不惜。

解佩春江花月夜，罵坐許史金張宅。

傾財破產不為艱，嬴得癡名滿世間。

X-GORB Books | zh.wikisource.org | CC BY-SA 4.0 11 / 27



李于田詩集/田居稿

耐可百年渾弄酒，那能一日不觀山。

中年折節罷遊冶，也學腐儒騎瘦馬。

臨流日搨輞川圖，揮毫時取蘭亭寫。

有時斗酒詩百篇，自稱我亦酒中仙。

伯倫荷鍤還不朽，何況三杯草聖傳。

我從作令覔丹砂，共君時過上清家。

朝攀少室三花樹，夜醉盧仝七椀茶。

別君二十年來久，今日相逢一杯酒。

老樹婆娑祗自憐，張緒風流亦何有。

君能起舞我能歌，醉後相看捲白波。

一咲江湖天地老，三足之烏奈我何。

今君別我濟上玄，曾是十年舊遊處。

杜陵臺上聽鷪聲，太白樓前飛柳絮。

柳絮鶯聲自古今，今人誰識古人心？

它時共尔尋仙玄，滄悔茫茫烟霧深。

荅宋山人

空壇細草澹幽情，此際聞君擊筑聲。

郢調�今多下里，高陽自昔有狂生。

寒雲夜度浮丘寉，清露朝零子晉笙。

便擬相携出浩刼，懶�塵世博虛名。

傅比部汝遇之京枉道見過奉送一首並寄汪比部文仲

高柳踈槐點暮鴉，旌車忽過野人家。

因憐蘭澤三春草，轉憶河陽一縣花。

此日趨朝仙是吏，向來講業帳為紗。

故人同學仍同舍，為報伏生髩有華。

元日試筆

黃雲紫霧夜漫漫，淑氣祥光入畫欄。

萬國載頒周正朔，三朝猶憶漢衣冠。

椒花柏？從為壽，柳色鶯聲漸作歡。

管領烟霞春更好，江湖随處有漁竿。

立春前一日

每從飄泊感流光，乍喜看春在故鄉。

白首幾人歸白杜，青門明日入青易。

梅風破臘吹寒谷，雁陣淩空起大荒。

任取上林物色好，子雲無意賦長揚。

人日

臥病文園嵗幾經，蕭然短髮步空庭。

共憐時序逢人日，自喜漁樵隱客星。

雪後江湖猶帶白，春前楊柳未回青。

行吟剩有鷪花約，肯向林中詠獨醒。

元禎和詩甚捷率爾荅贈

一自林泉寄此身，衰顏病體遂時新。

阿誰下榻能為客，念？揮亳捷有神。

世上風塵？漫士，溪邊鷗鷺趂閑人。

裴生自識王摩詰，藍水秦川日日親。

贈明醫唐溫泉先生四首

其一

黃金為骨玉為顏，曾與八公煉九還。

靈藥幾時來海上？大丹常自濟人間。

宅邊種杏化成錦，肘後懸符鬢未班。

便欲相�問真訣，却愁笙鶴杳難攀。

其二

吸露餐霞搃未真，僊踪原只混風塵。

家傳自古軒黃業，身是當年秦越人。

藥就不妨厯甲子，丹成安用守庚申。

何當醫國俱公等，壽域同開四海春。

其三

微軀常自苦沉疴，何幸回生遇華陀。

藥褁經年淪業海，刀圭一粒度恒河。

上醫豈必論三折，塵世居然見大羅。

��有清狂餘癖在，膏肓已入奈君何。

其四

徐福空勞物外求，人間原自有丹丘。

君王曾識淳于意，婦女俱聞韓伯休。

杖底風雪天北極，壺中日月海東頭。

向平婚嫁何時了？藥市從君汗漫遊。

七夕

飛螢過雁入新秋，爽氣遙從大火流。

幾度清砧天似水，數聲橫笛月如鈎。

星槁向夜填烏鵲，河漢中宵度女牛。

却笑巧多成底事，年年長自抱離愁。

秋日過成本生園

徑草林花別院幽，主賓相對各悠悠。

歸田我愛陶元亮，看竹君憐王子猷。

煑茗焚香消白日，圍碁呼酒快清秋。

瀼西莫訝經過少，乘興還能續勝遊。

九日侍家君東園宴時家兄以病不與

九日相逢只自寬，今年何意得承歡。

歸來幸對黃花酒，興到從吹紫籜冠。

蔣徑轉憐秋色好，萊衣未覺晚風寒。

茱萸遍插翻成感，還似王維客裏看。

題雲嶺貞松卷

懸厓一望翠玲重，磥砢寧知何代松。

素節由來依漢畤，貞心端不愛秦封。

月明影唳三秋鶴，風起濤驚萬壑龍。

試看芝苓方滿地，華林誰復擬高踪？

內弟王惟慎生子

憶汝為兒時，粘竿逐鳥雀。

及乎��覆額，嶄然露頭角。

風塵一別幾周星，無兒汝亦嘆伶仃。

白衣蒼狗須臾事，跳丸日月幾時停？

今年九月九，胡奴來送酒。

為道氣充閭，蚌珠一夜剖。

爾姊忽聞喜欲狂，乍如湯餅涎其口。

與尔共住朱陳村，吾舅德宇春風溫。

堂上靈椿映萱草，階前衆子羅諸孫。

謝氏由來多寶樹，于公自合起高門。

我來携二客，婭弟揚與劉。

抱兒出堂前，其氣欲食牛。

酌酒與君飲，此外復何求？

富貴福澤各有命，巧非鸚鵡拙非鳩。

但願一年一舉子，五龍三鳳何必袞袞生公侯。

？時我曾嵗嵗携酒來稱賀，爛醉君家柳風梧月之高樓。

題羅伯符畫竹

何處來清陰，滿壁瀟湘竹。

聳幹入層霄，流雲飛相逐。

夜雨足郊園，穿苔忽成族。

開戶招薰風，似聞鳴簌簌。

久坐冷蕭蕭，疑對廬山瀑。

想像揮毫時，盪胷清萬斛。

愛此高士節，堪娛幽人目。

何當甕頭春，一夜發醅熟。

灑然坐南窓，自取葛巾灑。

對此斟酌之，曼聲咏淇澳。

贈術士養生者

玉顏金骨出塵埃，共指仙人道姓回。

李于田詩集/田居稿

明月每隨黃鶴下，春風幾見碧桃開。

山中叱石白羊起，海上傳書青鳥來。

今日長生悟真訣，世間華髮任相催。

再過成氏園（四首）

自識林園趣，常思載酒遊。

風光如有待，�事觧相留。

蘿徑深從入，紫門晚更幽。

溪邊來徃熟，片片下輕鷗。

清思驚夢草，嘉會喜連枝。

共逐青門隱，閒吟白雪詩。

羊何忻舊侶，松菊發新枝。

劇飲翻嫌擾，踈簾但奕碁。

高樹鳴蟬盡，空階落葉聞。

令巖酒乍急，坐密客先醺。

短舞明華燭，長歌駐彩雲。

雅懷殊存已，情漏及霄分。

李于田詩集/田居稿

莫遣釃歌發，獨憐塵尾新。

良宵偏愛客，明月轉留人。

興自燈前劇，情於醉後真。

再來或未可，倘許卜為鄰。

秋日園居四首

庭樹冷颼颼，空階一葉秋。

幽居亦自好，高臥復何求？

即鹿行中野，牽牛飲上流。

蒙茸搔短髮，辛苦為封矦。

遠樹望迢遙，閒庭坐寂寥。

身曾許稷契，跡巳混漁樵。

黃犢歸橫笛，白魚上緯蕭。

生來丘壑相，叢桂不須招。

小坐挹清芬，蕭蕭木葉聞。

魚梁低晚照，落榭泠秋雲。

草沒牛羊逕，霜清麋鹿羣。

嗒然無一字，不擬北山文。

李于田詩集/田居稿

野趣秋偏洽，閒情老自諳。

門前柳種五，園裏徑開三。

日夕羣烏下，天空一鴈南。

夜涼渾不寐，明月照清酣。

田家四首

希世無長榮，資身有負郭。

朅來東皐下，黾勉事田作。

且喜鹿門邊，無論寢丘惡。

日夕下牛羊，庭空聚鳥雀。

百畝俱種秫，以供卒嵗酌。

卻怪少年時，妄意畫麟閣。

參昴明天東，鳴羈聲斷續。

農務各有程，夜起轉迫促。

鄰比暗相逢，但道新雨足。

耕殘隴上雲，依稀見朝旭。

婦子曉行饁，�指前山綠。

李于田詩集/田居稿

黃鳥鳴��，布穀聲相屬。

日中驅犢歸，長歌紫芝曲。

桑麻日以長，灌木日以堅。

所貴得天時，豈必竭力耕。

今年禾黍好，已聞穀價平。

秋來祀田祖，土鼓間蘆笙。

向夕各醉歸，明月照紫荊。

東鄰有遊子，驅轂振華纓。

朝為石中玉，夕為糞上英。

自顧忽成笑，田居不用名。

種穀或為稗，種豆或為箕。

人生行樂耳，須富貴何時。

隣叟夜深過，風露頗相宜。

深杯聊對酌，醉唱南山辭。

感嘆昔時人，悲傷不自持。

坐久忽相笑，吾生未有期。

但云飲美酒，終老不須疑。

李于田詩集/田居稿

劉公望遷居

裘馬翩翩美少年，喜從錦里得喬遷。

潘生自愛閒居賦，季子空思附郭田。

柳外黃鸝朝並坐，樓頭紫燕夜雙眠。

吾家別業元相近，好趂春花日徃還。

與楊惟寅夏坐

何處堪逃暑，空齋盡日留。

談深天籟寂，坐久月華流。

門靜從羅雀，心閒且狎鷗。

非君幽意合，誰共采真遊？

河上亭子四首

自識林中趣，偏憐河上亭。

平田千鏡曉，高抑四圍青。

蟬浥雲間露，鷗眠水際汀。

主人深愛客，百遍許重經。

擾擾居城市，何如向此亭。

李于田詩集/田居稿

湖平朝雨白，林遠暮烟青。

荇菜翻魚藻，蒹葭亂鶴汀。

問奇人載酒，愧我太玄經。

興來何所徃，散��坐空亭。

水菜叅差綠，烟林遠近青。

牧人分犢草，渙父占鷗汀。

向晚行歌玄，惟持種樹經。

夜久不能寐，明日澹幽亭。

海雲當戶紫，鬼火隔林青。

竹韻風前葉，波縈雨後汀。

十年浪廻首，多難飽曾經。

六言

萬頃平田縈繞，千章古木周廻。

興盡黑甜一枕，吟安白堕三杯。

綠樹清泉掩映，白沙翠竹橫斜。

三茅道士訪友，五柳先生在家。

蝸角觸蠻劉項，棘端刻畫桓文。

李于田詩集/田居稿

心事一尊綠蟻，生涯萬點白雲。

雨過花明小院，烟深柳暗前溪。

鴨頭漾處風軟，牛背歸來日西。

夏日坐羽士小玄道院偶成四首

虛寶躭幽賞，瀟然澹客心。

門閑青草合，牕靜白雲深。

味道窺三象，全生戲五禽。

坐來天鏡曉，鐘磬有餘音。

陶令居人境，支公坐道塲。

日華明鼎室，雲影落經床。

心懶閒應得，時清臥不妨。

未論神雋處，瀟灑亦羲皇。

泉石饒生事，江湖任網羅。

雲生天乍點，風起樹微波。

經盡應乘鶴，書成豈換鵝。

浮丘勞接引，揮手奈人何。

李于田詩集/田居稿

瓠落終非邊，樗全亦是功。

竈添文武火，窗信徃來風。

情晝揮玄塵，長天送玄鴻。

息機敢自許，或可擅墻東。

三駿圖

淑女在性不在色，良馬在德不在力。

試看三駿出天閑，逸態悠然各自得。

龍臚鳳臆雄且強，連錢批竹森高張。

獨步平原空萬馬，奚官意致各昂藏。

憶昔橫行大漠天，朝發秦隴秣幽燕。

盤鵰走免俱在後，鳴鏑無聲縛左賢。

即今功成身已老，逈立長風嘶秋草。

君恩浩蕩海波寬，肯使龍媒逐飛鳥。

風塵買駿古人心，為爾不惜千黃金。

白雲黃澤豈盛事，�足常閒意更深。

支遁好馬愛其神，��生畫馬貌其真。

天下有道卻走馬，轉見今人勝古人。

李于田詩集/田居稿

荅白礪甫見贈之作時將入蜀

風塵黯澹錦官城，却咲書主事遠征。

薄伐但能因舊壘，遐荒敢擬畏先聲。

巴山影動三城戍，瀘水煙消五月兵。

君是終軍饒遠畧，將囙前筯借長纓。

雄風俠氣欝憐峋，青眼偏憐草莽臣。

燕市誰為擊筑客，蜀亭尔是草玄人。

酒旗茗椀三更月，渭樹江雲萬里春。

它日角巾堪共隱，謾言高閣畫麒麟。

題趙仲穆畫馬圖

素練寫驊騮，黃金裝絡頭。

長鳴天仗外，遙憶塞垣秋。

坐享千鐘入，行看萬里遊。

感君時剪拂，一戰取封矦。

